Тропарь девяти мученикам, иже в Кизице: Феонию (Феогниду),  Руфу, Антипатру, Феостиху, Артеме, Магну, Феодоту, Фавмасию и Филимону





Тропарь, глас 8 


Святии девяточисленнии мученицы, от различных градов во един лик, манием Божественным, мужественно за Христа пострадасте, совокупившеся невидимаго врага победисте, зловерныя князи и мучители посрамисте вашим терпением, огнем же любве Божия разжигаеми, вещественно вас огнь мучащий в хлад преложисте; темже, дадеся вам от Христа Бога благодать трясавичную исцеляти болезнь, от неяже и многовидных страстей милостиво спасайте и нас предстательством вашим молимся.


